
4 Cefndir
Mae gennyf radd anrhydedd dosbarth cyntaf mewn cynaliadwyedd amgylcheddol gyda daearyddiaeth, ac o ganlyniad, rydw i'n teimlo'n angerddol am ddiogelu'r amgylchedd gwledig.  Dros y 15 mlynedd ddiwethaf, rydw i wedi bod yn gweithio ym maes adfywio a datblygu gwledig.

Rydw i wedi bod yn datblygu fferm 165 erw gyda fy ngŵr, lle'r ydym yn magu defaid mynydd Cymreig, defaid Miwl Cymreig a defaid croesfrid Cymreig a Charolais, gan gadw tua 350 o ddefaid ar system mewn cylchdro, ac mae gennym 15 erw o goetir.
Trwy gyfrwng y gyfnewidfa rheolaeth, roeddwn yn awyddus i ddysgu gan ffermydd sydd wedi sefydlu systemau amaeth-amgylcheddol a chyfleoedd addysg ar y fferm, gan weld sut y mae tir pori sy'n cynnwys coed yn cyfrannu at ganlyniadau amgylcheddol, economaidd ac addysgol gwell.
5 Amserlen
[Beth ddysgoch chi?  Rhowch ddisgrifiad o'ch gweithgareddau yn ystod pob diwrnod o'ch ymweliad, gan amlinellu eich prif ganlyniadau dysgu a'r wybodaeth a sicrhawyd]
FarmEd - Addysg Fferm a Bwyd - Diwrnod Agored amaeth goedwigaeth - 20 Mai 2022
Cartref FarmEd yw Fferm Honeydale, fferm arddangos 107 erw (43ha) yn ardal y Cotswolds. 

Mae'r fferm yn gymysgedd amrywiol o borfa dros dro ac âr mewnbwn isel, a thir pori organig parhaol.  Ceir sawl llain treialu sy'n cynnwys ffawlys, gwyndwn perlysiau, barlys, gwenith treftadaeth, hadau adar gwyllt a chnydau gorchudd amrywiol.  Rheolir y glaswelltir gan weithgarwch pori trwm gan wartheg a defaid.  Mae nodweddion eraill yn cynnwys llaethdy micro, cynllun rheoli llifogydd naturiol, Cynllun Stiwardiaeth Cefn Gwlad ar draws y fferm gyfan, perllan treftadaeth, plannu coed, ymylon blodau gwyllt a gwenynfa.

Bu'r diwrnod agored amaeth goedwigaeth yn gyfle i fynychu taith gerdded dywysedig gyda rheolwr FarmEd a'r Ymddiriedolaeth Coetir.

Gan mai fferm arddangos yw hon, roedd yn cynnig cyfle i weld treialon y system tir pori sy'n cynnwys coed a deall yr hyn sy'n gweithio a'r hyn nad yw'n gweithio.  Mae'r fferm yn cymryd risgiau er budd arddangos, er mwyn gallu rhannu arfer gorau gydag eraill.

O ran systemau tir pori sy'n gynnwys coed, y prif ganlyniadau dysgu gan FarmED oedd:
· Dylech gael amrywiaeth yn eich system ffermio

· Deall y rhwystrau sy'n atal pobl rhag plannu coed ar ffermydd, ac roedd rhai yn cynnwys:

· Diffyg gwybodaeth am goed

· Dealltwriaeth o'r enillion y mae plannu coed yn eu cynnig

· Y gost o fuddsoddi mewn plannu coed

· Deall budd plannu coed:

· Lonydd o goed rhwng cnydau er mwyn eu diogelu a gwella'r pridd

· Mae coed yn cynnig cysgod i stoc

· Cynorthwyo systemau tyfu mewn cylchdro

· Llain gysgodi ar gyfer cnydau – nodwedd ecolegol

· Cysylltu coetiroedd ar ffermydd er budd bywyd gwyllt

· Gwella'r pridd

· Deall y mathau o goed y gellir eu plannu mewn system ac ystyried pethau megis:

· Plannu coed y gellir eu bondocio.  Cynhelir y gweithgarwch bondocio cyntaf ar ôl 2 flynedd fel arfer.

· Plannu coed nad ydynt yn wenwynig i anifeiliaid

· Plannu coed y gall anifeiliaid eu bwyta ac sy'n cynnig budd i'w diet

· Ystyried adfywio coed mewn ffordd naturiol yn hytrach na phlannu rhai newydd

· Deall y mathau o goed a pha mor gyflym y maent yn tyfu

· Ystyried y gall gymryd 10 mlynedd cyn y bydd coeden gennych chi

· Rheoli chwyn a phlâu:

· Llenni tomwellt – drud ond yn llai llafurddwys

· Sglodion coed – dewis rhatach ond yn fwy llafurddwys

· Mae gwlân defaid yn rhywbeth da i'w ddefnyddio er mwyn rheoli chwyn hefyd 

· Mae llewys coed plastig yn rhatach ond nid ydynt yn fioddiraddadwy. 

· Cyfleoedd i sicrhau cymorth ariannol:

· Mae'r Ymddiriedolaeth Coetir yn cynnig cyllid er mwyn tyfu coed ar dir ffermio

· Lleiniau cysgodi FLAG er mwyn cynnig budd ecolegol.

· Ceir cyfleoedd is-brydlesu gyda sefydliadau coedwigaeth.

LEAF (Cysylltu'r Amgylchedd a Ffermio) – Trafodaeth addysg ar fferm 9 Mehefin 2022
Mae LEAF (Cysylltu'r Amgylchedd a Ffermio) yn sefydliad blaenllaw sy'n cynnig mentrau bwyd a ffermio cynaliadwy.

Mae Addysg mewn partneriaeth LEAF yn gweithio i ymgysylltu, ysbrydoli a chymell pobl ifanc trwy gyfrwng cyfleoedd dysgu drwy brofiad, er mwyn cynnig dirnadaeth gytbwys a gwybodus i genedlaethau'r dyfodol o gynhyrchu bwyd, ffermio a'r amgylchedd.  Mae LEAF yn gweithio ar draws y sectorau addysg ac amaethyddol i symud ffermwyr ac addysgwyr er mwyn dwyn cyd-destun dysgu i gynhyrchu bwyd, ffermio a'r amgylchedd, gan ymwreiddio gwerthfawrogiad o ffermio mewn bywyd bob dydd.

Darparodd LEAF ddiwrnod o weithgarwch cyfnewid gwybodaeth, gan ddarparu gwybodaeth ynghylch sut i ennill incwm ychwanegol ar gyfer y fferm trwy ddarparu cyfleoedd addysg ar y fferm.

Mae LEAF yn darparu swm sylweddol o ddeunydd ar-lein er mwyn cynorthwyo ymweliadau fferm ac mae'n cynnig cwrs addysg fferm achrededig i ffermwyr er mwyn eu galluogi i addysgu.

Bydd gofyn cael seilwaith sylfaenol megis cyfleusterau golchi a thoiledau ar gyfer ymweliadau fferm.
Fferm Heather Hill, Swydd Donegal 
Mae Cathal Mooney yn ffermwr atgynhyrchiol yn Donegal. 

Mae'r fferm yn gweithredu system bori a gynlluniwyd sy'n holistig ac mae wedi gweithredu system Tir Pori sy'n cynnwys Coed, ac mae'n cynnal rhaglen addysg ar y fferm, ac mae'n cynnal diwrnodau agored/teithiau fferm yn rheolaidd.

Ar Fferm Heather Hill, dilynir dull gweithredu holistig, gyda phwyslais ar gyflawni nodau ecolegol, cymdeithasol ac economaidd.  Maent yn cynhyrchu cynnyrch o ansawdd sy'n cael ei fwydo â phorfa ac sy'n gwella'r pridd, gan ychwanegu gwerth i'r gymuned a chan gynnal y fferm i'r dyfodol, gan ddefnyddio dull pori trwm wedi'i gynllunio a systemau coed integredig fel offerynnau er mwyn sicrhau bod y pridd mor iach a chynhyrchiol ag y bo modd.  Mae'r arferion ffermio hyn yn datblygu'r pridd, yn gwella cynefinoedd ac yn gadael y fferm mewn sefyllfa gryfach a gwell ar gyfer y genhedlaeth nesaf.  Mae gwella'r pridd yn allweddol i'r arfer ffermio.

Mae'r system pori a gynlluniwyd yn troi daear wael yn dir pori o ansawdd da.  Cyflawnir hyn wrth i eifr, defaid a gwartheg (llysysorion) fynd trwyddo a bwyta cymaint o lystyfiant ag y bo modd, heb fynd i lawr i'r ddaear trwy bori'n rhy galed.  Pan symudir y llysysorion oddi ar y ddaear, fe'u dilynir gan 200 o ieir neu dyrcwn (hollysyddion) a'u siediau cludadwy.  Mae'r hollysyddion yn dadelfennu dom y llysysorion a dom yr ieir, a symudir bob 48 awr.  Ni ddefnyddir unrhyw wrtaith na rheolaeth mwydod ar y fferm dan y system hon.

Yn ogystal, nid yw'r system ffermio yn dibynnu ar gymhorthdal ffermio.  Mae cynllunio busnes gofalus ac adolygiadau cyllideb rheolaidd yn caniatáu i'r fferm redeg mewn ffordd broffidiol ond cynaliadwy.  
6 Y Camau Nesaf
[Beth ydych chi'n mynd i'w wneud nesaf?  Byddwch wedi cael gwybodaeth werthfawr yn ystod eich cyfnewidfa, a ddylai eich galluogi i weithredu rhai o'ch syniadau newydd neu wneud newidiadau ynghylch sut y gallwch redeg eich busnes.  Dylech osod ychydig bwyntiau gweithredu i'ch hun, ynghyd â'r camau nesaf er mwyn ymestyn y wybodaeth a gafwyd yn ystod yr ymweliad a sicrhau bod defnydd da yn cael ei wneud ohoni]

Bu'r holl ymweliadau yn hynod o werthfawr er mwyn symud y fferm yn ei blaen.

Nodwyd tir ar y fferm lle y bydd modd gweithredu systemau tir pori sy'n cynnwys coed, ac rydym yn bwriadu datblygu cyfleoedd addysg ar y fferm a mynychu cwrs LEAF ddiwedd y flwyddyn.

7 Prif Negeseuon i'r diwydiant
[Un o ofynion cymryd rhan yng Nghyfnewidfa Cyswllt Ffermio oedd rhannu prif ganfyddiadau gyda gweddill y diwydiant ar ôl i chi ddychwelyd.  Rhestrwch y prif ganfyddiadau neu negeseuon yr hoffech eu rhannu gyda'r diwydiant]

1. Mae amaeth goedwigaeth/tir pori sy'n cynnwys coed yn gysyniad cymharol newydd yn y DU o hyd.  Un prif neges/pwynt fyddai - manteisiwch ar ffermydd arddangos gan eu bod yn profi ac yn cymryd y risgiau at ddibenion arddangos, gan ganiatáu i ni fynd ag arfer gorau yn ôl i'n ffermydd.
2. Neilltuwch amser i ystyried eich fferm ac i edrych ar ddewisiadau am ffyrdd y gallech fanteisio i'r eithaf ar bob erw, gan fabwysiadu dull gweithredu holistig tuag at eich system ffermio.

3. Gall cyfleoedd addysg ar y fferm ddarparu incwm ychwanegol ar gyfer eich fferm.
FarmEd 

Llun 1:  Dyma gynllun o'r lleiniau treialu yn FarmEd.

Llun 2:  Rhes o goed a blannwyd yn ddiweddar, sy'n rhan o'r system tir pori sy'n cynnwys coed ar y fferm.

Llun 3:  Roedd yr ardal hon yn dangos y gwahanol fathau o lewys coed y byddai modd eu defnyddio.

Fferm Heather Hill, Swydd Donegal 

Lluniau 4, 5 a 6:  Enghreifftiau o system tir pori sy'n cynnwys coed a sut y defnyddir gwlân defaid i reoli chwyn.

Lluniau 7,8,9 a 10:  Rhai enghreifftiau o dda byw yn cael eu hintegreiddio yn y system ffermio holistig ac yn creu rhan o'r cynllun pori trwm.

